
D’al Lun 20 a viz Genver 2025
e Roazhon

An treuzkas hag an implij eus ar brezhoneg hag ar gallaoueg
Disoc’hou ar studiadenn sokioyezhoniel graet e 2024

Rannvro Breizh zo fellet dezhi kaout ur skeudenn resis eus yezhou Breizh abalamour da vuzuliaii o
emdroaduriou ha da c’houzout war beseurt tu ez a an fraou e Breizh. An enklask kentafi a oa bet kaset da
benn e 2018. Ar strollegezh he deus goulennet nevesaat an enklask-se e 2024 ha kinniget e oa bet an
disoc’hou dilun e Roazhon, gant an ensavadur TMO, Paul Molac, kannad, kuzulier-rannvro, prezidant Ofis
publik ar brezhoneg, ha Kaourintine Hulaud, kuzulierez-rannvro dileuriet evit ar gallaoueg.
Er studiadenn e weler ez a an niver a yezherien war zigreskifi, ar pezh n’eo ket souezhus pa seller ouzh
krugell an oadou, met lakaat a ra ur c’hresk war-wel evit an niver a dud a vez o teskii brezhoneg pe
gallaoueg. Kompren a reer gant an titourou nevez-se pegen talvoudus eo ar politikerezh yezh hag ar steuiv
youlek evit adperc’hennai ar yezhou evit 2024-2027, bet degemeret a-unvouezh e dibenn 2023. Ganft ar
steuinv-se e vo klasket sachafi evezh ar re yaouankai war ar brezhoneg hag ar gallaoueg abalamour da
stummain muioc’h a vugale er skoliou, hag a-hed ar vuhegz, ha reifi muioc’h a blas d’an div yezh-se er vuhez

pemdez.
An dalc’h

« Ur gwir defizor, ur mad boutin d’an holl hag ur
perzh eus hon identelezh» eo yezhou Breizh
hervez Loig Chesnais-Girard. Ha Prezidant ar
Rannvro en deus lavaret ouzhpenn: « Neo ket un
dalc’h hag a sell ouzh Breizh hepken : ar brezhoneg
hag ar gallaoueg zo perzhiou eus ar glad dizanvezel a
ranker gwarezifi ha lezel gant ar rummadou da zont.
Un dalcch eo war dachenn ar ‘vevliesseurted
sevenadurel’ ».

An hentenn

Graet e oa bet ar studiadenn-se gant an ensavadur
TMO etre an 30 a viz Eost hag an 8 a viz Du 2024, dre
bellgomz, ha graet e oa bet goulennot ouzh 8 336 a
dud hag a zo o chom er 5 departamant istorel a ya
d’ober Breizh.

An disoc’hou

> Digreskif a ra an niver a yezherien : 2,7 % eus an
dud goulennetaet o deus disklériet bezafi gouest da
gomz brezhoneg mat-fre pe mat a-walc’h (-3 foent)
ha 3,3 % evit ar gallaoueg (-1,8 %). E 2024 e o0a
107 000 brezhoneger ha 132 000 gallaoueger mui-
pe-vui.

> Komzet e vez aliesoc’h gant ar yezherien: 23 %
eus ar yezherien oberiant a gomz brezhoneg
aliesoc’h eget 10 vloaz zo, da lavaret eo e vuzulier ur
c’hresk eus 11 poent.

> Yaouankaat a ra oad keitat ar vrezhonegerien.
Oad keitat ar vrezhonegerien a oa 70 vloaz e 2018
hag aet eo da 58,5 € 2024.

Diazezet eo an disoc’h-se war daou lusk kontrol:
diouzh un tu ez a an niver a yezherien war zigreskifi
e-mesk an dud en tu all da 70 vloaz (merventi) ; ha
diouzh an tu all, e-mesk an dud dindan 4o vloaz, ez
a war greskifi (an dud 25-39 bloaz) pe e chom stabil
e-barzh (an dud 15-24 bloaz).

Skafivoc’h eo al lusk vyaouankaat evit ar
c’hallaouegerien : tfremenet eo an oad keitat eus 60
vloaz e 2018 da 56,5 € 2024.

> Doareou dishefivel da zeskiii brezhoneg ha
gallaoueg. Evit a sell ouzh ar gallaoueg eo bividik
c’hoazh an implij hag an treuzkas er familhou
(68 %) tra m’eo izel-tre dre an deskadurezh (17%).

Evit a sell ouzh ar brezhoneg e vez nebeutoc’h-
nebeut a yezherien a-vihanik: digreskifi a ra an
treuzkas er familhou (16 %, da lavaret eo - 10
poent), met bras-tre eo plas an treuzkas dre an
deskadurezh (78 %, da lavaret eo + 10 poent).

> Stabil eo c’hoazh feur an dud tomm ouzh ar yezhou
rannvro : 64 % o deus disklériet bezafi fomm ouzh ar
brezhoneg, ha 43 % ouzh ar gallaoueg.

> Mat e vefe d’an dud gwelet muioc’h a vrezhoneg hag
a c’hallaoueg (er skinwel, er radio, er skol..) met
ankeniet int avat evit amzer-da-zont ar yezhou-se.
Hervez 49 % anezho e c’hallfe implij ar brezhoneg
mont war greskifi c’hoazh pe bezafi stabil ac’hann da
10 vloaz, a-hend-all e sofij da 69 % anezho e tigresko
implij ar gallaoueg pe ne vo ket komzet ar yezh-se ken.

> staget ez eus ur sintezenn dre ar munud hag ul
liamm evit lenn ar studiadenn a-bezh



Ar Rannvro a laka poan muioc’h eget biskoazh er mare tremen-maii

Da-heul ar studiadenn gant TMO e fell d’ar Rannvro delc’her da strivafi evit ar brezhoneg hag ar gallaoueg,
ha mont pelloc’h ganti zoken. Aet eo an niver a yezherien war zigresk, ar pezh a oa rakwelet diwar sellet ouzh
krugell an oadou. Met panevet oberou ar Rannvro er blegenn fall-maii e vije bet brasoc’h c’hoazh an
digresk. Kompren a reer gant ar studiadenn sokioyezhoniel-mafi pegen efedus eo politikerezhiou ar Rannvro.

War hir dermen e vo douget frouezh gant ar steufiv adperc’hennai evit 2024-2027, 2 0a bet degemeret e miz
Kerzu 2023. Biskoazh ne oa bet ur steufiv ken bras evel hemafi : € 2027 e vo gouestlet tost da 13 M€ da yezhou
Breizh, da lavaret eo 3,6 M€ ouzhpenn e-kefiver budjed 2023.

> Evit a sell ouzh ar brezhoneg eo diorren ar c’helenn divyezhek a yay d’'ober kalonenn obererezhiou ar
Rannvro bepred, asambles gant ar stummaduriou evit an dud deuet, ar skolaerien da gentafi-penn.

Gant ar Rannvro e vo lakaet ur stignad skoazell d’ar stummaii damstank en e sav evit an dud a zo o labourat,
tra ma vo kresket ar sammad gouestlet d’ar stummaduriou war ar yezhou evit an dud dilabour.

Gouestlafi a ra ar C’huzul-rannvro reifi muioc’h a blas d’ar brezhoneg en holl lodennou eus ar vuhez pemdez,
war dachenn an implijou niverel dreist-holl (krefivaat ar c’horpusou dave evit an naouegezh artifisiel, sevel
arloadou). Da skouer e 0a bet lafiset Desketa, ar savenn evit deskifi brezhoneg, e miz Mezheven.
Daougementet e vo ar goload arc’hant evit ar produifi kleweled ivez.

Bep bloaz e vo lakaet kreskiin ar budjed gouestlet d’ar brezhoneg betek 11,3 M€ ac’hann da 2027.

> Evit a sell ouzh ar gallaoueg e lakay ar Rannvro diarbennou dibar e pleustr, abalamour da lakaat kreskifi
kalz an niver a yezherien oberiant. Rak-se e vo krefivaet ar c’hevelerezh gant an Deskadurezh-Stad, ha
dalc’het e vo kont eus ar gallaoueg er protokol etre ar Rannvro hag an deskadurezh katolik dindan gevrat.

Gant ar Rannvro ivez e vo skoazellet muioc’h ar c’henteliou gallaoueg da zibab kinniget d’ar studierien gant
skol-veur Roazhon 2. Adalek 2026 e vo kinniget ur stummadur war ar gallaoueg d’an dud deuet, hag a c’hallo ar
stajidi priziafi ha testeniafi o live yezh gantafi.

Abalamour da lakaat ar yezh-se muioc’h war-wel ha da skignafi anezhi gwelloc’h, e vo brasoc’h-bras ar skoazell
d’ar c’hreizennou dudi gallaouek hag evit produifi programmou kleweled. Krog eo ar Rannvro ivez da staliafi
panellou feiryezhek en he savaduriou hag evit brudafi hec’h obererezhiou. Ouzhpenn-se e oa bet daou
goulzad kehentii evit ar gallaoueg e miz Gwengolo e 2023 hag e 2024.

Dre ar steuiiv adperc’hennaii e vo lakaet kreskifi ar budjed gouestlet d’ar gallaoueg betek 1,6 M€ ac’hann
da 2027.

Ar Rannvro eo ar strollegezh a laka ar muiaf a arc’hant evit yezhou Breizh, dre Ofis publik ar brezhoneg
hag Ensavadur ar gallaoueg a ra war-dro lakaat he folitikerezh yezh da dalvezout. Bep bloaz e vroud ivez ar
strollegezhiou breizhat all d’ober traou evit yezhou Breizh, ha muioc’h-mui anezho a ya d’he heul, da skouer
pa sinont ar c’hartaou « Ya d’ar brezhoneg » ha « Du galo, dame Yan, dame Veére », evit an implij eus ar
brezhoneg hag eus ar gallaoueg el lec’hiou foran, peotramant pa sikouront paeafi oberou kehenftifi, evel an
oberou evit ar gallaoueg a zo bet meneget kentoc’h.

